
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԷԿՈՆՈՄԻԿԱՅԻ ՆԱԽԱՐԱՐ
պրն. Տ. ԴԱՎԹՅԱՆԻՆ
Հարգելի նախարար
Ս.թ. փետրվարի 23-ի Ձեր թիվ 01/15.23/871-11 գրության կապակցությամբ, կից ներ​կա​յաց​նում ենք «Առեւտրի եւ ծառայությունների մասին» Հայաստանի Հանրա​պետության օրեն​քում լրացումներ կատարելու մասին» եւ «Վարչական իրավախախ​տումների վե​րաբեր​յալ Հայաստանի Հանրապետության օրենսգրքում լրացումներ կատարելու մա​սին» Հայաս​տա​նի Հանրապետության օրենքների նախագծերի` բյու​​ջե​տային բնա​​գա​​վա​ռում կարգա​վոր​ման ազդեցության գնահատման վերաբերյալ Հայաստա​նի Հանրա​​​պե​​տու​թյան ֆինանս​նե​րի նախարարության եզրակացությունները` կազմված Հայաս​​տանի Հան​​րա​պետության կառա​​վարության 2009 թվականի սեպտեմբերի 10-ի «Նոր​մա​տիվ իրա​վա​​կան ակտերի նախա​​գծե​րի` բյուջետային բնագավառում կարգավորման ազդե​ցու​թյան գնա​​հատ​ման կարգը հաս​տա​տելու մասին» թիվ 1021-Ն որոշմամբ սահմանված կարգի համա​​​ձայն:
Առդիր` 2 թերթ:

ՀԱՐԳԱՆՔՈՎ`
Վ. ԳԱԲՐԻԵԼՅԱՆ
Կատ.` հարկերի մեթոդ. բաժին
հեռ.` 595 341
ԵԶՐԱԿԱՑՈՒԹՅՈՒՆ
«Առեւտրի եւ ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի` բյուջետային բնագավառում կարգավորման ազդեցության գնահատման վերաբերյալ

«Առեւտրի եւ ծառայությունների մասին» Հայաստանի Հանրապետության օրենքում լրա​​​ցում​ներ կատարելու մասին» Հայաստանի Հանրապետության օրենքի նախագծով առա​ջարկ​վում է Հայաստանի Հանրապետության կառավարությանը հնարավորություն ընձեռել մար​զերի տարածքում ապրանքների մանրածախ գների կայունացման նպատակով մինչեւ 90 օրացուցային օր ժամկետով սահմանելու թույլատրելի մանրածախ գների վերին շեմ, եթե սպառողական զամբյուղի սոցիալական նշանակության առաջին անհրա​ժեշ​տության առան​ձին տեսակների պարենային ապրանքների մանրածախ գները երեսուն օրացուցային օրերի ընթաց​​քում անընդմեջ երեսուն եւ ավելի տոկոս աճում են: 
Հաշվի առնելով վերոնշյալը` հայտնում ենք, որ`

1) Եթե ներկայումս սպառողական զամբյուղի սոցիալական նշանակության առաջին անհրա​​ժեշ​տության առան​ձին տեսակների պարենային ապրանքների մանրածախ գների բարձ​րացումն ուղեկցվում է այդ ապրանքներն իրացնող տնտեսավարող սուբյեկտների կող​մից հայտարարագրվող հարկվող օբյեկտների ավելացմամբ, ապա նախագծի ընդունումը կարող է սահմանափակել հարկվող օբյեկտների աճը, ինչն էլ իր հերթին կսահմանափակի պետա​կան բյուջե հավաքագրվող հարկային եկամուտները: Հետեւաբար, այս դեպքում նախա​գծի ընդու​նու​մը կարող է բացասաբար ազդել պետական բյուջեի եկամուտների մեծու​թյան վրա:

2) Մինչդեռ, եթե ներկայումս սպառողական զամբյուղի սոցիալական նշանակության առա​ջին անհրա​​ժեշ​տության առան​ձին տեսակների պարենային ապրանքների մանրածախ գների բարձ​րացումը չի ուղեկցվում այդ ապրանքներն իրացնող տնտեսավարող սուբյեկտ​նե​​րի կող​մից հայտարարագրվող հարկվող օբյեկտների ավելացմամբ (պայմանավորված նաեւ սպառման կրճատմամբ), ապա նախագծի ընդու​​նումը կարող է ազդեցություն չունենալ հարկ​վող օբյեկտների վրա: Հետեւա​բար, այս դեպքում պետա​կան բյուջեի եկամուտների մեծու​թյան վրա նախագծի ընդունման ազդե​ցու​թյու​նը կլինի չեզոք:
ԵԶՐԱԿԱՑՈՒԹՅՈՒՆ
«Վարչական իրավախախտումների վերաբեր​յալ Հայաս​տանի Հան​րապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի` բյուջետային բնագավառում կարգավորման ազդեցության գնահատման վերաբերյալ

«Վարչական իրավախախտումների վերաբեր​յալ Հայաս​տանի Հան​րապետության օրենս​գրքում լրացումներ կատարելու մասին» Հայաս​տանի Հան​րա​պետության օրենքի նախա​գծով առաջարկվում է մատակարարման պայ​​մա​նագրով ապրանքների առքու​վա​ճառք (մեծածախ առեւտուր) իրա​​կա​​նաց​​նելիս վա​​ճառողի կողմից բաց թողն​ված ապրանքի հետ գնորդին օրենքով սահ​​ման​ված կար​գով լրացված հաշվարկային փաստաթուղթ չտրա​մա​դրելու դեպքում կիրառել տու​գանք` նվա​զագույն աշխատավարձի չորսհար​յու​րա​պա​տի​կից մինչեւ հինգ​հարյուրապատիկի չափով:
Հաշվի առնելով վերոնշյալը, ինչպես նաեւ այն, որ գնորդին հաշվարկային փաստա​թուղթ չտրամադրելու դեպքերի համար ներկայումս «Վարչական իրավախախտումների վերա​​բեր​յալ Հայաս​տանի Հան​րապետության օրենս​գրքով տուգանք նախատեսված չէ` գտնում ենք, որ նախագծի ընդունման եւ դրանով նախատեսվող տուգանքների կիրա​ռու​թյան դեպ​​քում պետական բյու​ջեի եկա​մուտները կարող են ավե​լանալ: Ընդ որում, պետա​կան բյուջեի եկամուտների աճը կախված կլինի ինչպես իրավախախտում թույլ տալու դեպ​քե​րի հաճախականությունից, այնպես էլ այդ իրավախախտումների դեպքերը բացա​հայ​տե​լու գործընթացի արդյունավետությունից:

